
Murali Nadadhara Stotram

முரலீநாத³தா⁴ராஸ்தோத்ரம்

ஸாந்த்³ராம்போ⁴த⁴ரநீலபா³லவபுஷா கோ³கோ³பகோ³பீமந:-
காந்த: காந்தகராரவிந்த³விலஸத்³வம்ஶீவிநோத³ப்ரிய: ।

கோ³விந்த:³ கமநீயபீதவஸந: கோ³பாலபா³லாவ்ரு’த:
காலிந்தீ³தடசாரிதி³வ்யசரண: பாயாத்³யஶோதா³ஶிஶு: ॥ 1॥

தே³யாச்ச்²ரேயாம்ஸி பூ⁴யாம்ஸ்யகி²லஜநமநோமோஹநாநந்த³நாத:³
முக்³த⁴ஸ்மேராஸ்யபத்³மாருணஶுப⁴கலிகோபாத்தமைத்ரீவிநோத:³ ।

நாநாரத்நப்ரதீ³ப்தோ மணிமயவலயாவீதஹஸ்தாப்³ஜமத்⁴யே
ப்⁴ராஜந்நாலோலதாம்ராங்கு³லிமிலிதவபுர்வேணுக²ண்டோ³முராரே: ॥ 2॥

பீதம் வாஸோ வஸாந: மணிமயமகுடாப³த்³த⁴பிஞ்சா²வசூட:³

வ்ரு’ந்தா³ரண்யே கத³ம்ப³த்³ருமக³ஹநக³தஸ்ஸாந்த்³ரநீலாம்பு³தா³ப: ⁴ ।
நாநாரத்நாம்ஶுசித்ரீக்ரு’தத்⁴ரு’ததபநீயாங்க³பூ⁴ஷாஸஹஸ்ர:
ஸ்மேராஸ்யே ஸம்யுயுக்ஷுர்மது⁴ரஸமுரலீம் பாது தே³வோ முகுந்த:³ ॥ 3॥

ஆலோலாருணபல்லவாங்கு³லிமிலத்³ரந்த்⁴ரோ மணிப்ரோஜ்ஜ்வலோ
மர்த்யாமர்த்யஸமாஜகர்ஷணகரஸ்ஸம்மோஹநோ தே³ஹிநாம் ।

மந்த³ம் மந்த³மமந்த³மோத³ஸரஸப்ரேக்ஷாக்ஷணோத்³பா⁴விதோ/த்தா²விதோ
பூ⁴யாத³ஸ்மத³பீ⁴ஷ்டபூரணவிதௌ⁴ வேணுர்யதூ³நாம் பதே: ॥ 4॥

ஸம்மூர்ச²த்³வேணுநாதா³ம்ரு’தஸரஸி ஸுக²ம் மஜ்ஜதா தே³வதை³த்ய-
மர்த்யாநாம் வா திரஶசாம் த்வமஹமிதி பி⁴தா³ லேஶலேஶோऽபி காமம் ।

நாஸீத்³தே³ஹத்ரயாத³ப்யுபரதமநஸஸ்ஸச்சிதா³நந்த³ரூபே
பூ⁴ம்ந: பாரே மஹிம்நி ஸ்வநிக³மஶிக²ரோத்தா²ர்த²போ³தா⁴ந்நிமக்³நா: ॥ 5॥

ஶ்லாகா⁴சஞ்சலமௌலிநா கரலஸத்ஸௌவர்ணவம்ஶீப்⁴ரு’தா
கோ³விந்தே³ந ஸுதா⁴நிதா⁴நமது⁴ராதாம்ராத⁴ராபூரித: ।

வேதா³ந்தாம்பு³தி⁴தீரசாரிஸுஜநவ்ராதாமிதாநந்த³க்ரு’-

ந்நாதோ³ கா³நஸுதா⁴பி⁴வர்ஷிமுரலீக²ண்டோ³த்³க³த: பாது வ: ॥ 6॥

முரலீநாத³தா⁴ராஸ்தோத்ரம்

ரம்யாலோலாருணாங்கு³ல்யபிஹிதவிவ்ரு’தத்³வாரவேணுப்ரகீ³ர்ணோ
மூர்ச்ச²த்ஸப்தஸ்வரஶ்ரீமிலிதஸுமது⁴ரோ நாத³வேத³ப்ரகோ⁴ஷ: ।

ஶ்ரோத்ரூ’ணாம் பா⁴க்³யயோகா³த்-/பாகாத்பரமகு³ருமுகா²ந்நிர்க³தோ லீலயைவ
ஶ்ருத்வைவாபாகரோதி ப்ரதிப⁴யப⁴வது³ர்கா³டவீசாரகே²த³ம் ॥ 7॥

ஆசார்யாந்நேதிநேதிஶ்ருதநிக³மஶிகா²வாக்யஸாராநபி⁴ஜ்ஞ:

போ⁴ மர்த்யா மர்த்யவர்கா:³ ஶ‍்ரு’ணுத ஸுமது⁴ரம் வேணுகா³நம் முராரே: ।
ஸ்தூ²லம் ஹ்ரஸ்வம் ச தீ³ர்க⁴ம் மஹத³ணு யது³த ப்ரேக்ஷ்யதே யச்ச யாவ-

ந்நைவைதத்ஸர்வமீக்ஷாம் குருத ச முரலீநாத³பீயூஷமக்³நாந் ॥ 8॥
மாயாமர்த்யஸ்ய மாயாமது⁴மயமுரலீகா³நலீநாஶயாநாம்

மாயாபாஶோபஶாந்த்யா ஜக³தி³த³மகி²லம் பா⁴தி ஸாந்த்³ரப்ரமோத³ம் ।
ந த்வம் மேநே ந வாஹம் ந மம ந ச தவேத்யஸ்தஸர்வப்ரபஞ்சா:
ஶ்ருத்வைவாக²ண்ட³ஸச்சித்ஸுக²பரமஹஸி ப்ராபுரைக்யாபரோக்ஷ்யம் ॥ 9॥

ஜாக்³ரத்ஸ்வப்நஸுஷுப்திபே⁴த³கலநா பா³ல்யாத்³யவஸ்தா²ஸ்ததா²
வர்ணாத்³யாஶ்ரமபே⁴த³போ³த⁴விஷயா: பும்ஸ்த்ரீவிவேகோऽபி வா ।

அந்யே சாபி பி⁴தா³ஸ்ததா³ ந ஹி ப³பு⁴ர்வம்ஶீமுகா²நர்க³லா
மந்தா³நந்த³நிதா⁴நநாத³ஜலதௌ⁴ மக்³நா யதா³ மாநவா: ॥ 10॥

க்³ராவாணோऽபி த்³ரவந்தி ப்ரவஹதி ந நதீ³நைவ வாயுஶ்ச வாதி
ஸிம்ஹோ நைவாபி⁴ஹந்தி த்³விபவரமிப⁴ராட்³யோக³சர்யாம் தநோதி ।

மாதாபத்யம் ந வேத்தி ப்ரியமிதி க்³ரு’ஹிணீ நந்த³நஶ்சாபி தாதம்
பி³ம்போ³ஷ்டா²ஶ்லிஷ்டவம்ஶீஸ்ரவத³ம்ரு’தரவே மாயிநா கீ³யமாநே ॥ 11॥

நாதா³ந்தாந்தர்க³தம் யத்பரமமஹதி³தி ப்ரோச்யதே யோகி³வ்ரு’ந்தை:³
வேதா³ந்தாந்தர்க³தைஶ்ச ஸ்வமஹாதவசநை:ஸ்போ²ரிதம் யத்³த்⁴யணீய: ।

வாதா³ந்தாவிஷ்க்ரு’தம் தத்ஸதி³தி சிதி³தி சாநந்த³இத்யப்⁴யுபேதம்
நாத³ம் தே நந்த³ஸூநோ முரலிநிக³தி³தம் கிம் கதா³ऽऽகர்ணயாமி ॥ 12॥

தை³த்யாஸ்ஸந்த்ரஸ்தசித்தாஸ்ஸுரமுநிநிகரா: கௌதுகார்த்³ராந்தரங்கா:³
ஸேந்த்³ரா தே³வா: ப்ரமோதா³ம்ரு’தஜலநிலயே மக்³நபா⁴வா: ப்ரகாமம் ।

ஸித்³தா⁴ஸ்ஸாத்⁴யாஶ்ச ஸித்³தி⁴ம் பரமமிவ க³தா மாநுஷா மர்த்யபா⁴வா-
பேதா: க்ரு’ஷ்ணஸ்ய வம்ஶீநிநத³ஸமாகர்ணநாதே³வ சாஸந் ॥ 13॥

த்⁴யாயேத்கல்பத்³ருமூலே நவக⁴நஸுப⁴க³ம் பா⁴நுகோடிப்ரகாஶம்
அம்போ⁴ஜாக்ஷம் ரதீஶாயுதலலிததமம் ப³ர்ஹிப³ர்ஹாவதம்ஸம் ।

வ்யத்யஸ்தாங்க்⁴ரிம்விநோதா³த்கரத்⁴ரு’தமுரலீம் ந்யஸ்ய பி³ம்பா³த⁴ரோஷ்டே²

லீலாபா³லம் த்ரிப⁴ங்க்³யா விலஸிதவபுஷம் நாத³தா⁴ராபி⁴வர்ஷம் ॥ 14॥
வாமாம்ஸாலம்பி³ரத்நோஜ்ஜ்வலமகரலஸத்குண்ட³ல:குஞ்சிதோஷ்ட²-

ப்ரோத்³யந்மந்தா³நிலேந ஸ்வநிக³மமுரலீம் பூரயந் மந்த³மந்த³ம் ।
உந்நத்³த⁴ப்⁴ரூவிலாஸஸ்பு²ரது³ருகருணாபாங்க³தா⁴ராபி⁴வர்ஷீ

நாதா³லாபாநுகே²லச்சலமகுடதட: பாது பீதாம்ப³ரோ ந: ॥ 15॥
கோ³விந்தோ³மித்ரவ்ரு’ந்தை:³ பரிவ்ரு’த உஷஸி ப்ரஸ்தி²தஸ்ஸுந்த³ரேண

வேஷேணாபூ⁴ஷிதஸ்ஸந்குதுகிதமநஸா கோ⁴ஷயந் ஶ‍்ரு’ங்க³முச்சை: ।
கோ³வ்ரு’ந்த³ம் காலயந் ஶ்ரீயது³குலதிலக: காநநே கோ³பகோ³பி⁴-
ராவீதோ கீ³தவேணுர்விதரது ஸகலம் சிந்திதார்த²ம் முகுந்த:³ ॥ 16॥

ரூபே யஸ்ய த்வநந்தே நத³ஜலதி⁴நதீ³கூபவாபீகி³ரீந்த்³ர-
க்³ராமக்³ராமீணபுர்யாத்³யசரசரக³ணா வ்ரு’ந்த³ஶ: ப்ராது³ராஸந் ।

தத்ஸர்வம் ஸம்ஹ்ரு’தம் ச ப்ரியதமவபுஷா மோத³போ³த⁴ம் ப்ரயச்ச²-
ந்நேவம் வம்ஶீநிநாதே³ऽப்யப⁴வதி³ஹ பி⁴தா³ ஶாந்தவிஶ்வஸ்வரூபம் ॥ 17॥

விஶ்வேஶே விஶ்வரூபம் கலயதி விஜயே பஶ்யதி ஸ்வாபி⁴பக்ஷம்
விஶ்வாதீ⁴ஶஸ்ய வக்த்ரம் விஶத³த²ஸப⁴யம் ப்ராப்தபோ³தோ⁴ வ்யரம்ஸத் ।

தஸ்மாஜ்ஜாதாநி ஜீவந்த்யபி பரமஹஸா யத்ப்ரயந்தீதி பூ⁴ம-
கீ³தோ போ³தோ⁴ ய ஆஸீத்ஸ ஹி முரலிகயா கீ³த ஏவாப⁴வத்ப்ராக் ॥ 18॥

ஸாரத்²யம் பாண்ட³வஸ்ய ஸ்வசரணஶரணஸ்யாசரந்நாஜிபூ⁴மௌ
ஸாரம் ஸ்வம் ஶாத்ரவம் சாகலயதி நிதராம் ப²ல்கு³நே ஸ்யந்த³நஸ்தே² ।

ஸாரம்பா⁴ந் ப³ந்து⁴மித்ரப்ரியகு³ருநிவஹாந் வீக்ஷ்ய சாபே நிரஸ்தே
ஸாரம் போ³தா⁴ய யோऽதா³த்ஸ கு³ருரிஹ முதே³ கீ³தவாந் வேணுநாத³ம் ॥ 19॥

பார்த²ஸ்யாபார்த²பா⁴வப்ரஶமநமிஷதஸ்ஸாத்வதாநாம் ஶரண்ய:
பார்த²க்யம் பார்தி²வஶ்ரீமத³க்ரு’தமிதி யத்³போ³த⁴யாமாஸ கீ³தாம் ।

பார்த² த்வம் கர்மமாத்ரம் குரு ப²லவிஷயே முஞ்ச சிந்தாம் து³ரந்தாம்
பார்த²ப்ரேஷ்டோ² யதூ³சே தத³நு ச க³தி³தம் வேணுகா³நேந பூர்வம் ॥ 20॥

நித்யோ முக்தோऽம்ரு’தோऽயம் பரஶிவஸுக²சிச்சா²ஶ்வதோ வா புராண:

ஆத்மா தஸ்மாச்ச²ரீரே ஹதிமுபலப⁴தே நைவ சாஹந்யமாநே ।
தத்³தி⁴த்வா ஜீர்ணவஸ்த்ரம் நவமிவபுருஷோ தே³ஹமந்யத்³பி³ப⁴ர்தி

கோ மோஹஸ்தத்ர ஶோக: விஜய இதீவாஹ வேணுப்ரணாத:³ ॥ 21॥

கோ³பீமண்ட³லமண்ட³நோ முரலிகாம் பாணித்³வயேநோந்நமந்
ஆதாம்ராத⁴ரபி³ம்ப³மந்த³மருதா மந்த³ம் முதா³ பூரயந் ।

கோ³பீசந்த³நகல்பிதோர்த்⁴வதிலகம் வக்த்ரம் ஸமுத்³யோதயந்
பாயால்லோகமமந்த³மோத³ஜலதா⁴வாமஜ்ஜயந் கேஶவ: ॥ 22॥

வம்ஶீநாதே³முராரேர்வநபு⁴வி மது⁴ரே மூர்ச்ச²தி ஶ்ரோத்ரயுக்³மம்
கர்தும் பத்³மோத்³ப⁴வஸ்ய ஶ்ரமமதிவிதத²ம் மந்யதே ஸர்வலோக: ।

ஸ்வம் ஸ்வம் கர்தவ்யமர்த²ம் ஜ²டிதி ச விக³ணய்யைவ தத்ரைவ லீநோ
லக்³நஶ்சித்ரே யதா³ஸீதி³வ ச நிக³மவாக்³பா⁴தயோக³ப்ரதிஷ்ட:² ॥ 23॥

நாதா³ரோஹாவரோஹைர்மது⁴ரிபுமுரலீப்ரோத்தி²தை: காலசக்ரே
ப்⁴ராம்யஜ்ஜீவவ்ரஜஸ்ய ப்ரதரணவித⁴யே யோக³ ஏவோபதி³ஷ்ட: ।

கா³நாரூட⁴ஸ்ய நஸ்தோ ஜநிம்ரு’திது³ரிதே பஶ்யதாஶேஷஜீவா:
ப்³ரஹ்மப்ராப்தோ விம்ரு’த்யு: கில ப⁴வதி யதா² தத்த்வமஸ்யாதி³வாக்யாத் ॥ 24॥

ஆலாபாரோஹவீசீசலது³ருஶிக²ராந்மந்த³மந்தா³வரோஹ-

ப⁴ங்க்³யா நிஷ்யந்த³மாநே யது³பதிவத³நாத்³வேணுநாதா³ம்ரு’தோதே³ ।
தாபாத்தீரே பயோதே⁴ர்விஹரணஶரணாஸ்தத்தரங்கா³ர்த்³ரவாத-
ஸிக்தா ஹ்ரு’ஷ்டா யதா²த்ராப்யபரிமிதஸுகா²ஸ்தாபமுக்தா ப⁴வந்தி ॥ 25॥

பீயூஷாஸ்வாத³லோலே தி³வி ஸுரநிகரே மோத³மக்³நே முநீந்த்³ரே
வீணாகா³நைகலீலே ஸுரவரக³ணிகாமண்ட³லே ந்ரு’த்யதி த்³ராக் ।

உத்³யுக்தே ஸ்வஸ்வகர்மண்யசரசரக³ணே கீ³யமாநோ மநோஜ்ஞ-

நாதோ³ऽதாநீத்ஸமேஷாம்மது⁴ரிபுமுரலீக்வாணகோ⁴ஷாந்தராயம் ॥ 26॥
விக்ஷிப்யாஶேஷஹைமாம்ரு’தப்⁴ரு’தசஷகாந்யம்ப³ரஸ்தா²ஸ்ஸுரௌகா⁴

நிஶ்சேஷ்டாத்⁴வஸ்தவீணஸ்ஸ க²லு ஸுரமுநி: ஶ்லாக⁴யா மௌலிகம்பீ ।
சித்ராரப்³தா⁴ இவாஸந் குதுகிதஹ்ரு’த³யாதே³வவத்⁴வோ முராரி-
காந்தாதாம்ராத⁴ரோஷ்டா²ர்பிதமது⁴முரலீமோஹநாலாபமக்³நா: ॥ 27॥

கேலீலோலே கதா³சிந்மரகதமணிஸச்சா²யகாயே நிஶீதே²
நித்³ராऽऽக்ராந்தே ஜநௌகே⁴ ஶஶிஸுப⁴க³தமே யாமுநே ஸைகதே ச ।

தே³வே பத்³மாஸநஸ்தே² கரயுக³ளஸமுந்நீதவேணுப்ரகாண்ட³-

கா³நஸ்வாநப்ரபு³த்³தா⁴ஸ்ஸுரநரநிகரா: பாத³மாபு: பரஸ்ய ॥ 28॥
வேதை³ர்வேத்³யோऽஹமேவிப்யகி²லஜநமநஸ்ஸந்நிவிஷ்ட: ஶ்ருதீநா-

மூர்த்⁴நாம் கர்தாவபோ³த்³தா⁴ ப்ரக்ரு’திகு³ணக³ணாஸங்க³ஶுத்³தோ⁴ऽத² நித்ய: ।
தந்மாம் வேதா³ந்தவீத்²யவிசிநுதஹ்ரு’த³யே ஸாத⁴வஸ்ஸாத⁴நாய
ஸ்வாந்தே ஶாந்த்யேதி போ³த⁴ம் தி³ஶதி ஹி ப⁴க³வாந் வேணுவேதோ³பதே³ஶாத் ॥

29॥
ஸர்வே வேதா:³ பத³ம் யத்பரமமபி⁴வத³ந்த்யாப்துகாமா: ப²லம் ய-
தா³ஸேவந்தே தபாம்ஸி ப்ரியமிதி கிமு வா ப்³ரஹ்மசர்யம் சரந்தி ।

தத்ஸத்யம் தா⁴மமாத்ராத்ரிதயஸுவிவ்ரு’தப்³ரஹ்மநாதா³க்²யவேத³-
பீ³ஜோத்³கீ³தோ²முராரேர்முரலிநிக³தி³தஸ்ஸித்³தி⁴ம்ரு’த்³தா⁴ம் வித⁴த்தாம்॥ 30॥

பூ⁴ஷாதி³ப்ரேந்த்³ரசாபோ யது³குலகி³ரிபூ⁴ர்ப⁴க்திபௌரஸ்த்யவாத-
நுந்நோ ஹைமாம்ப³ரஶ்ரீக்ஷணலஸிதவ்ரு’தஶ்சாருபிஞ்சா²வசூட:³ ।

ஶ்ரீக்ரு’ஷ்ணாக்²யா ப்ரஸித்³த: ⁴ கரத்⁴ரு’தமுரலீநாத³பீயூஷவர்ஷீ
ஸ்நிக்³த⁴ஶ்யாமாம்பு³வாஹ: கலயது குஶலம் யோகி³கேகிப்ரகர்ஷ: ॥ 31॥

காந்தம் தாதம் ஸுதம் வா து³ஹிதரமத²வா மாதரம் வாந்யப³ந்தூ⁴ந்
ஏத்யாநந்தே³ந யுக்தா ருஷமத² ச க³தா வேஶ்மத⁴ர்மே நிரூடா: ⁴ ।

ஶ்ருத்வா கஸ்மாத்து லீலாமநுஜமது⁴ரிபோர்வேணுநாதா³ம்ரு’தம் தத்
பாயம் பாயம் ந த்ரு’ப்தாஶ்சரணமுபக³தா கோ³பிகாஶ்சக்ரபாணே: ॥ 32॥

வ்ரு’ந்தா³ரண்யே விஹாரீ ஸுரநரஶரணோ கோ³பிகாஜீவதா⁴து-

ர்கோ³விந்தா³க்²யாப்ரஸித்³தோ⁴ வ்ரஜபு⁴வி விலஸந் ஸுந்த³ரோ நீலமேக: ⁴ ।
ப⁴க்தாநம் காமவர்ஷீ கநகமயலஸச்சேலவித்³யுத்பரீத:
ஶ்ரேயோ த³த்³யாத்கராப்³ஜோத்³த்⁴ரு’தமுரலிகயா நாத³தா⁴ராபி⁴வர்ஷீ ॥ 33॥

மந்த³ம் மந்த³முபேத்ய ஸுஸ்மிதஶரத்பூர்ணேந்து³பி³ம்போ³ல்லஸ-

த்³வக்த்ரம் ப்ரோஜ்ஜ்வலசாருரத்நவிரணந்மஞ்ஜீரபாதா³ம்பு³ஜம் ।
ஸ்நிக்³த⁴ஶ்யாமலகோமலாப்⁴ரதுலிதாநங்கா³யுதஶ்ரீத⁴ரம்

தே³வம் ஹஸ்தக்³ரு’ஹீதவேணுஶகலம் பா³லம் கதா³ऽऽலோகயே ॥ 34॥
மா மா மர்த்ய விஷீத³ மாமகமித³ம் ரூபம் ஸமாலோகய

வீக்ஷஸ்வாமலஶாரதா³கி²லஶஶிப்ரஸ்பர்தி⁴ வக்த்ரம் மம ।
மஜ்ஜாபாங்க³க்ரு’போத³கே ஶ‍்ரு’ணு ரவம் மஞ்ஜீரஜம் பீயதாம்

வம்ஶீநாத³ஸுதா⁴ ச மாத⁴வ கதா³ மாமித்யஹோ வக்ஷ்யஸி ॥ 35॥
ஆவிர்பூ⁴ய மமாக்³ரதஶ்ஶதஸஹஸ்ரார்காதி⁴கப்ரோஜ்ஜ்வல:

நீலாம்போ⁴த⁴ரசாருதாஹரவபு: பீதாம்ப³ராலங்க்ரு’த: ।

நாநாரத்நவிசித்ரபூ⁴ஷணத⁴ரோ வேணும் ரஸாத்கூஜயந்
கோ³பீமண்ட³லமத்⁴யகோ³ மம கதா³குர்யாந்முத³ம் சக்ஷுஷோ: ॥ 36॥

ஆதௌ³ பா⁴ண்டீ³ரவ்ரு’க்ஷம் தத³நு ச பரிதோ கோ³ஸஹஸ்ரம் ஸகீ²ம்ஶ்ச
கோ³பாந் கோ³பீஶ்ச மத்⁴யே யது³குலதிலகம் வ்ரு’க்ஷமூலே நிஷண்ணம் ।

மேக⁴ஶ்யாமம் ஶுபா⁴ங்க³ம் கரத்⁴ரு’தமுரலீகா³நலோலம் க்ரு’பாலும்
தீ³நம் மாம் ஸாந்த்வயந்தம் ஜநுஷி மம கதா³ நேத்ரபாத்ரீகரோமி ॥ 37॥

வாமாம்ஸாஞ்சிதவாமகுண்ட³லப⁴ரோ த³ப்⁴ரோந்நதப்⁴ரூலதா-
ரம்யோத்³ப்⁴ராந்தஸுதீ³ர்க⁴பத்³மநயநஸுஸ்மேரவக்த்ராம்பு³ஜ: ।

ப³ர்ஹாபீட³சலச்சி²ரா: கரஸமுந்நீதார்யவேணும் முதா³
குஞ்ஜத்தாம்ரஶுபா⁴த⁴ரார்பிதபத³ம் கா³யந் ஸ பாயாச்சி²ஶு: ॥ 38॥

தேஜ:புஞ்ஜம் புரஸ்தாந்நவக⁴நவபுஷம் ஸர்வபூ⁴ஷாதி³ரம்யம்
வித்³யுத்³வித்³யோதிசேலம் பு⁴ஜத்⁴ரு’தமுரலீம் நாத³யந்தம் ஸ்மராமி ।

தே³வோ தீ³நார்திஹந்தா மம கலுஷப⁴ரம் ப⁴ஞ்ஜயந்நப்³ஜநாப:⁴
ஆவிர்பூ⁴யாத்கதா³ நு ப்ரணவமயஸுதா⁴நாத³மோத³ம் விதந்வந் ॥ 39॥

ஶ‍்ரு’ண்வந் வம்ஶீநிநாத³ம் நிமிஷமிவ நயந் வாஸராந் வத்ஸராந் வா
கா³நாநந்தா³ம்ரு’தாப்³தா⁴வநுபமஸுக²தே³ கா³ட⁴ஜாதாவகா³ஹ: ।

விஸ்ம்ரு’த்யாஶேஷலோகாந் ப⁴வவிபிநக³திம் தாபவர்க³ம் ச ஹித்வா
பாத³ம் தா³மோத³ரஸ்ய த்⁴ருவஶிஶுவிஷயம் ப்ராப்நுயாம் பா⁴க்³யத: கிம் ॥ 40॥

(காருண்யாப்³தே⁴ கத²ம் வா தவ சரணரதிம் ப்ராப்நுயாம் நாத² தீ³ந: ॥ 40॥)

அஜ்ஞே மே நிக³மாதி³கர்துரநகே⁴ வேத³ஸ்ம்ரு’தீஶாஶ்வதே
யஸ்தூல்லங்க்⁴ய யதே²ச்ச²மத்ர விஹரத்யாப்நோதி கோ⁴ராம் க³திம் ।

இத்யுத்³கு⁴ஷ்ய ஜக³த்பரீக்ஷணவிதௌ⁴ வேணும் க்வணந்நாத³ரா-
ந்நாதா³மக்³நசராசரம் ஸ ப⁴க³வாந் பஶ்யந்நந்ரு’த்யந்முதா³ ॥ 41॥

தாத்பர்யம் பரமம் ஹி பாண்ட³வஸகே²ஸர்வஶ்ருதீநாம் மதம்
பாராஶர்யவசஸ்ஸு தத்ப்ரதிபத³ம் வித்³யோததே ஸுஸ்பு²டம் ।

தத்ஸாக்ஷாதி³ஹ கர்துமாஶ்ரிதஜநத்ராதா ஸ்வவம்ஶீவரம்
கா³யந்நாத³வஶீக்ரு’தாகி²லஜநம் பாதா³ஶ்ரிதம் ப்ரைக்ஷத ॥ 42॥

கா³யந்தம் வேணுமுச்சைர்வநபு⁴வி த³யிதம் வல்லவீஸுந்த³ரீணா-

மாவீதம் நாரதா³த்³யைரஸுரஸுரக³ணைஸ்ஸித்³த⁴ஸாத்³த்⁴யைஶ்ச நாகே ।
கோ³பீகோ³கோ³பவ்ரு’ந்தை³ர்வலயிதமதஸீகு³ச்ச²ஸச்சா²யகாயம்

மாயாபா³லம் கதா³ வா நயநயுக³முதா³லப்ஸ்யஸே நந்த³ஸூநும் ॥ 43॥
ராஸேஶம் ராஸகோ³ஷ்ட்²யாம் வ்ரஜகுலயுவதீமந்தரேணாந்தரேண

ந்ரு’த்யந்தம் நர்தயந்தம் கரத்⁴ரு’தமுரலீம் கூஜயந்தம் ஜயந்தம் ।
பஶ்யேயம் பா⁴க³தே⁴யாத்³ப⁴வஜலதி⁴மஹாது³ர்க³போதம் வரேண்யம்

மாயாகோ³பாலபா³லம் கலரவகலிதாநந்த³ஸாந்த்³ரம் முகுந்த³ம் ॥ 44॥
ஜாரம் மத்வாபி கோ³ப்யோ யது³பதிமுரலீநாத³மோதா³திபா⁴ர-
ஸ்தப்³தா⁴ங்க்³யோ நந்த³ஸூநும் நவக⁴நஸுப⁴கே³ ப³ர்ஹிப³ர்ஹாவதம்ஸே ।

ஸம்மக்³நாஶ்சாருரூபே ஶுசமபி விஜஹு: ப்ராபுரைக்யம் பதா³ப்³ஜே
தத்ஸத்³பு³த்³த்⁴யா ப்ரபந்நா: கிமு சரணதரிம் நாப்நுயு: கேஶவஸ்ய ॥ 45॥

ப⁴க்த்யா த்வய்யாதி³தே³வ வ்ரஜகுலவநிதாஸ்த்வாமப³த்⁴நந் மஹேஶ
த்வத்³ப⁴க்தாக்³ரேஸரத்வம் ஜக³தி ஹி ஸகலே லேபி⁴ரே ராதி⁴கேஶ ।

தாத்³ரு’க்காருண்யஸிந்தோ⁴ நிருபமக்ரு’பயா தே³வகீப⁴க³தே⁴ய
தீ³நம் மாம் பாஹி பாஹி ஸ்வகரத்⁴ரு’தநத³த்³வேணுமந்த்ரோபதே³ஶாத் ॥ 46॥

கந்த³ர்பாயுதகோடிகோடிஸுப⁴க³ம் பீதாம்ப³ராலங்க்ரு’தம்
க்³ரைவேயாங்க³த³கங்கணாதி³லஸிதம் சாருக்வணந்நூபுரம் ।

விஸ்ம்ரு’த்யாபி ப⁴வந்தமீஶ ப⁴வதஸ்தாம்ராத⁴ராரோபித-
ஶ்ரீவேணூச்சரதா³ர்த்³ரநாத³லஹரீம் நோ விஸ்மரேயம் விபோ⁴ ॥ 47॥

மா கா³ மா கா³ விஷாத³ம் த்யஜ மநஸி ப⁴யம் ஶாந்திமந்தர்ப⁴ஜஸ்வ
மத்பாதா³ப்³ஜம் ப்ரபந்நோ ந ஹி ப⁴ஜதி ஜநோ து³ர்க³திம் தாத ஸத்யம் ।

தத்த்வம் தத்த்வம் மதீ³யம் ஶ‍்ரு’ணு பரஸுக²த³ம் மா ருதோ³ மா ருதே³தி
நாதா³லாபேந வேணோர்மம மநஸி கதா³ மோத³மீஶோ வித³த்³த்⁴யாத் ॥ 48॥

ஶ்ரோதவ்யோ மந்துமர்ஹஸ்தது³பரி நிதராம் த்⁴யாநக³ம்யஶ்ச வேதே³-
ஷ்வாத்மாவாரேதி மர்த்யம் விபதி³ நிபதிதம் ப்ரேக்ஷ்ய ஸூத்ரம் த³யார்த்³ரம் ।

தத்ர ஶ்ரோதவ்யமேவ ப்ரவரமிதி யதஸ்தத்த்வபோ³தோ⁴ விபா⁴தீ-
த்யேவம் ஶ்ரீவேணுநாத³ஶ்ருதித்⁴ரு’தமநஸாம் க்ரு’ஷ்ணப⁴க்த்யா ஸ்பு²டம் ஹி ॥

49॥
ஶ்ருத்யா ஶ்ருத்யந்தகீ³ர்பி⁴ர்ப⁴வப⁴யத³லநே ப்³ரஹ்மவித்³யைவ க³ம்யே-
த்யேவம் தாத்பர்யத்⁴ரு’த்யா ஸ்பு²டதரமபி யா போ³தி⁴தா மாத⁴வேந ।

லப்³தா⁴ சேத்ஸத்³கு³ரோஸ்ஸா வித³தி⁴கஶுப⁴தா³ஸ்யாதி³தீர்த்த²ம் ஜநாநா-
மந்தர்போ³தா⁴ய மோதா³த்பரமகு³ருரஸௌ வேணுநாத³ம் ஜுகோ⁴ஷ ॥ 50॥

ஆத்மாராமா முநீந்த்³ராஸ்ஸததமநநதஶ்சி²ந்நபாஶா: ப்ரஶாந்தா:
நிர்த்³வந்த்³வா அப்யநந்தே ரதிமதி⁴கமுதா³ தந்வதே சித்ரமேதத் ।

தந்மூலம் வந்யமாலாலலிதஜலத³நீலாப⁴மாயாகிஶோர-
கூஜத்³வேணுப்ரமூர்ச்ச²ந்மது⁴ரநிநதி³தாமக்³நதாம் மந்மஹே ச ॥ 51॥

யோகே³நாந்தர்நிருத்⁴யாநிலமத² யமிநோ மோத³நாதா³நுப³ந்த⁴ம்
ப்ரேஷ்ட²ம் லப்³த்⁴வா விரக்தா: பரமஹஸி யுதா இத்யயம் ஸுப்ரஸித்³த: ⁴ ।

தாத்³ரு’ங்நாதா³நுபா⁴வம் ஸ்தி²ரசரநிகரப்ரீதயே தா³துகாம:
காமாகல்பாபி⁴ராம: கலரவமுரலீநாத³மோத³ம் விதேநே ॥ 52॥

தா³ஸீபுத்ரோऽதிபா³லோ த்³விஜவரக்ரு’பயா ப்ராப்தஸேவாநுபா⁴வோ
த்⁴யாயந் தே³வம் முகுந்த³ம் ஸக்ரு’தி³ஹ ஸரஸம் ப்ரைக்ஷதாக்ஷேண ஸாக்ஷாத்

।
பூ⁴யோ த்³ரஷ்டும் ஸ யத்தோ ந ஹி புநரிஹ மாம் த்³ரக்ஷ்யஸீதீரிதோऽத²
பூ⁴த்வா வீணாமுநீந்த்³ரோ முரரிபுமுரலீகா³நலோலோऽஜநிஷ்ட² ॥ 53॥

நாதா³ஸ்வாதா³நுபா⁴வம் விபு³த⁴முநிவர: ப்ராப்துகாமே யஶோதா³-
ஸூநோஶ்சா²த்ரத்வமாதா³வப⁴ஜத முரலீகா³நமாகர்ணயச்ச ।

தத்தத்த்வாநிஶ்சயேநாகலுஷிதஹ்ரு’த³ய: வீணயா ஸாத⁴யந் ய:
காலேநாநந்தலீலாரஸகத²நமஹாகா³யகத்வம் ப்ரபேதே³ ॥ 54॥

அந்தர்ணாத³ப்ரணாலீபரிசயவித⁴யே ப்ராக்³யஶோதா³ஸுதஸ்ய
வம்ஶீநாதா³நுஸந்தா⁴மகுருத ஸுசிரம் நாரத³ஶ்சா²த்ரபா⁴வே ।

ஆசார்யஸ்யேதி வேணும் கரபரிகலநே நாஸ்ம்யஹம் ஶக்நுயாமி-

த்யாசாரேணாத³ரேண ஸ்வநிக³மத³மதம் வீணயைவாஜுகோ⁴ஷ ॥ 55॥
தே³வஸ்யைவ ப்ரஸாதா³த³கி²லஜநிமதாம் தே³ஶிகேந்த்³ரஸ்ய காமம்

த்ரைலோக்யாந்தர்யதே²ச்ச²ம் விஹரணபரமோ வீணயாபோ³த⁴யச்ச ।
வேணோர்நாத³ப்ரபா⁴வம் முரரிபுக³தி³தம் மர்த்யவர்க³ஸ்ய ஶாந்த்யை

நாதா³ந்தே போ³த⁴த³ம் சாகலயத முரலீஹஸ்தமித்யப்⁴ரநீலம் ॥ 56॥
ஸாமோத³ம் ஹஸ்தபத்³மோந்நமிதஶுப⁴லஸத்பக்வபி³ம்பா³த⁴ரோஷ்ட²ம்

ந்யஸ்தஶ்ரீநாத³தா⁴நீமணிமயமுரலீகா³நலீலாவிலோல: ।
தா⁴ம ஸ்வம் நாத³தா⁴ராபதிதபரவஶப்ரேஷ்ட²பாதா³ஶ்ரிதாநாம்

ஜீவாநாம் ஸந்த³தா³ந: கரிவரவரத:³ பாது தே³வோ முகுந்த:³ ॥ 57॥

யத்³வேணுப்ராணநாத³ஶ்ரவணஹ்ரு’ததி⁴யாம் ஸ்தா²வராணாம் சராணாம்
நாஸீத்³பே⁴தோ³ ந சாபூ⁴ஜ்ஜநிக்ரு’தவிஷமப்ரத்யயோ வா ததா³த்வே ।

ஸத்³யஸ்தே தூ⁴தபாபாஸ்ஸகுதுககருணாபாங்க³தா⁴ராபி⁴ஷிக்தா:
காமம் நாதா³ம்ரு’தாதா³ஸ்ஸததமபி ததா² பா⁴வமாவவ்ரிரே ச ॥ 58॥

யத்³யத்³வா மது⁴ஸூத³நஸ்ய சரிதம்மாது⁴ர்யது⁴ர்யம்மதம்
தத்ராபி ப்ரியமேகமேவ ப³ஹுஶ: ப்ரேஶ்க்ஷ்யாபி வீக்ஷாமஹே ।

யந்மாயாஶிஶுபா⁴வமேத்ய ஸத³யம் கோ³கோ³பகோ³பாங்க³நா:
ஸத்³ய:ஶ்ரீமுரலீநிநாத³விஜிதத்ரைலோக்யபோ³த⁴ம் வ்யதா⁴த் ॥ 59॥

வ்ரு’ந்தா³ரண்யஸ்த²லேஷு ப்ரகடிதகபடஶ்யாமடி³ம்ப⁴ம் கதா³சித்
கோ³வத்ஸாம்ஶ்சாரயந்தம் மது⁴மத²நவிபு⁴ம் கோ³பபா³லைர்லலந்தம் ।

ப்ரேக்ஷ்யாஜோऽஜாவஶம் தம் நிகி²லமபி ஹரந்நப்யஸௌ ஸ்வேஶஶக்த்யா
ஸ்ரு’ஷ்ட்வா ஸர்வம் புரேவ ஸ்வரிதமது⁴ஜ²ரீம் வேணுநேஶோ வவர்ஷ ॥ 60॥

அப்³தா³ந்தே மாயி மாயாம் ஸுநிபுணமவலோக்யேஶிதுஸ்தாம் விபூ⁴திம்
தா⁴தாபூ⁴ச்சா²ந்தத³ர்ப:ஸ்வகலிதது³ரிதம் க்ஷந்துமீஶம் யயாசே ।

அஸ்தௌத்³வம்ஶீநிநாதா³ம்ரு’தப⁴ணிதிஸமாகர்ணநாநந்த³மக்³நோ
பூ⁴ம்நஸ்தத்பாத³பங்கேருஹவிரஹபி⁴யாநிந்த³தா³த்³யஸ்ஸ்வதா⁴ம ॥ 61॥

கர்மஜ்ஞாநேஶப⁴க்திப்ரகரணக³ஹநாபாரவேதா³ம்பு³ராஶிம்
ஸ்வேச்சா²மந்தா²நத³ண்டா³வலிதகு³ணவிதா³ யத்நஹஸ்தாஞ்சலேந ।

மத்²நந் மாயாகிஶோராக்ரு’திரிஹ ஜக³தீபா³லகஸ்யார்திஶாந்த்யை
வம்ஶ்யாதா³ந்நாத³வேதா³ம்ரு’தமதிமது⁴ரம்ம்மோத³யந்நாதி³தே³வ: ॥ 62॥

ப்ராணாநாயம்ய ஸம்யங்நியமிதமநஸா யேகி³பி: ⁴ ஸ்வாத்³யமாநோ
நாத³ஶ்சாநாஹதாக்²ய: கிமு ஸுக²த³இதி ப்ராப்தஶங்காகுலாநாம் ।

வைஶத்³யாயாந்தரம் தம் நிநதி³தமம்ரு’தாஸ்வாத³வேணுப்ரகீ³ர்ணம்
ஸம்மோதா³யாஜுகோ⁴ஷ வ்ரஜபு⁴வி விஹரந் கோऽபி கோ³பீமநோஜ்ஞ: ॥ 63॥

வேதோ³ த⁴ர்மார்த²காமாம்ரு’தபத³க³மகஸ்தத்ததி³ச்சா²நுரூப-
ஸாரஸ்ஸேவ்யஜ்ஜநாநாமிதி து ஸுவிதி³தஸ்தத்³வத³த்ராபி மர்த்யா: ।

வேத³ப்ரோக்துர்முராரேர்முரலிநிநதி³தாநந்த³நாதா³க்²யவேத³-
ஸேவாலோலா ப⁴ஜந்தே ப²லமபரிமிதம் பாத³ப⁴க்திம் ச பூ⁴ம்ந: ॥ 64॥

ஓமித்யேவம் ப்ரணாத³ஸ்த்ரிவித⁴நிக³மவாக்ஸாரபூ⁴தோஜவிஷ்ணு-

ருத்³ராத்மா லோகரூபீ ஶ்ருதிமய உப⁴யப்³ரஹ்மரூபீ ப்ரஸித்³த:⁴ ।

தம் நாத³ம் வேணுநாஸௌ ஸரஸமநுநத³ந் நாத³வேதா³ர்த²ரூபீ
துர்யம் ஸ்வம் தா⁴ம ப⁴க்தாந் ப்ரதிநிக³மயதி ஶ்ரீஹரி: பாத³ப⁴க்த்யா ॥ 65॥

கா³நாக்ரு’ஷ்டாஸ்தத³ந்தே மது⁴ரஸவிரஹாத்பாத³மூலம் ப்ரபந்நா:
த்வம் வை ஸர்வம் த்வத³ந்யம் ந ஹி நிகி²லகு³ரோ வேத்³மி மாம் பாஹி தீ³நம் ।

இத்த²ம் நாதா³ந்ததீ³ப்தம் பரமபி புருஷம் போ³த⁴யித்வாஞ்ஜஸைவ
நாத³ஸ்யோங்காரதத்த்வம் ஸ்பு²டமபி கலயந் வாஸுதே³வோ ப³பா⁴ஸே ॥ 66॥

ஶிஞ்ஜத்³ரத்நப்ரதீ³ப்தப்ரணிபதிதஜநாபீ⁴திதா³நைகத³க்ஷம்
மஞ்ஜீரம் மஞ்ஜுபாதா³ம்பு³ஜலஸிததமம் தாலதா³நே நியுஜ்ய ।

தே³வோ தீ³நார்திஹந்தா மம மநஸி முத³ம் ஸ்யந்த³யந் வேணுகா³நம்
லீலாலாபப்ரகாரம் கிமு மம புரத:ஸ்வீகரிஷ்யத்யநந்தம் ॥ 67॥

ஆத்மா ஸச்சித்ஸுகா²த்மா வ்யபக³தகலுஷத்³வந்த்³வமோஹ:ஸ்வதீ³ப்த்யா
ஸர்வம் வ்யாப்யாவதிஷ்ட²ந்நக்ரு’தகவசநைர்வேத்³யரூபோ விபா⁴தி ।

தம் சாத்மாநம் ரஸோ வை ஸ இதி ரஸக⁴நம் யம் ஸமாஶ்ரித்ய யாதி
சாநந்த³ம் சேதி வேத³ம் நிக³மயிதுமஸௌ வேணுநாத³ம் ஜுகோ⁴ஷ ॥ 68॥

ராகாசந்த்³ராபி⁴ரம்யைர்நிஶி விபிநதடே வேணுமுச்சைர்விநாத்³ய
ஸத்³யஸ்ஸம்ப்ராப்தகோ³பீஜநநிவஹவ்ரு’தஸ்தாபி⁴ரீஶஸ்து ரேமே ।

தாஸ்த்யக்த்வாந்தர்தி⁴மாப ப்ரபு⁴ரிதி மஹதா ஶோகபா⁴ரேண கோ³ப்ய-
ஸ்தாம்யந்த்யஸ்தத்து நாத³ம் மணிமுரலிப⁴வம் ஶுஶ்ருவு:ஶ்ரீத⁴ரஸ்ய ॥ 69॥

ஶ்ருத்வா நாத³ம் முரல்யா: க்வநு கில முரலீகா³நலோலோ ப⁴வேதி³-
த்யேவம் நாதா³க்²யதந்த்யா நியமிதமதயஸ்தத்ஸமீபம் யயுஸ்தா: ।

யாதார்யா: மாத்ரவாஸம் குருத குலவதூ⁴தூ³ஷணம் சேதி கோ³ப-
பா³லோக்தாஶ்ஶோகதாந்தா: கலமுரலிரவைஸ்தோஷயாமாஸ தந்வீ: ॥ 70॥

சந்த்³ர த்வம் பூர்ணசந்த்³ரப்ரதிப⁴டவத³நம் ஹேத(??)மாலாமலாப⁴ம்
குந்த³ த்வம் குந்த³த³ந்தம் நலிநி து நலிநீபத்ரநேத்ரம் த்வபஶ்ய: ।

ஏவம் கோ³ப்யஸ்ஸகாமா யது³ஜலதி⁴ஶஶிம் தே³வமந்விஷ்ய யாதா:
காந்த்யா கந்த³ர்பதுல்யம் மணிமயமுரலீகா³நலோலம் ஸ்வபஶ்யந் ॥ 71॥

ஶர்வப்³ரஹ்மேந்த்³ரமுக்²யா க³க³நபு⁴விததா வ்யோமயாநைர்நிலிம்பா-
ஶ்சித்ரந்யஸ்தா இவாஸந் ஸ்தி²ரத்⁴ரு’தகரணா: கௌதுகாகம்பிஶீர்ஷா: ।

ராதா⁴காந்தஸ்ய காந்தஸ்வநிதமுரலிகாநாத³மாது⁴ர்யஸக்த-
சித்தாஶ்ஶக்தா ந தத்த்வம் ஸுநிபுணமநுசிந்த்யாபி வக்தும் ச வேத்தும் ॥ 72॥

ஆநந்தோ³த்³ரேகரூபாந்மது⁴ரஸமது⁴ராத்³யந்மநோஜ்ஞாந்மநோஜ்ஞ-

மாநந்த³ம் ஸ்வாது³ஹ்ரு’த்³யம் மது⁴ரிபுமுரலீநாத³மாது⁴ர்யதா⁴ம ।
நித்யம் ஸத்யம் வித⁴த்தாம் மம ஹ்ரு’தி³குதுகம் மத்தமத்தேப⁴ஹந்தா

ஸ்வாந்தம் மே கா³நஶைலீபரிசயவிஶத³ம் சாஸ்து ஶாந்தம் நிதாந்தம் ॥ 73॥
கா³நே பீயூஷதா⁴ராதி⁴கமது⁴ரதமே ஸ்யந்த³மாநே முகுந்த³-
ஸேவாஹேவாகிதே³வப்ரகரமுநிஜநாநந்த³ஸந்த³ஹரூபே ।

கோ தே³வ: கோ மநுஷ்ய: கிமு ஜட³மிதரச்சேதி விப்⁴ரஷ்டபே⁴த³-
பா⁴வால்லீநம் யதா²பூ⁴து³பரதஸகலம் யத்புராபா⁴ஸத த்³ராக் ॥ 74॥

மத்ஸ்யே த்³ரு’ஷ்டம் ந சைதத்ஸகருணசரிதே கச்ச²பே நைவ த்³ரு’ஷ்டம்
ஏவம் கோலே ந்ரு’ஸிம்ஹே ஸுரமுநிவிநுதே வாமநே நாபி ஜாதம் ।

ராமே ராமே ந ராமேऽப்யப⁴வதி³ஹ யது³ஷ்வேஷ க்ரு’ஷ்ணேதி நாம்நா
யச்சக்ரே சக்ரபாணிர்மணிமயமுரலீகா³நலீலாவிநோதா³த் ॥ 75॥

த்ராதும் தே³வாந் கமலநயந த்வம் புரா கல்பஸிந்தௌ⁴
த்⁴ரு’த்வா மாத்ஸ்யம் வபுரபி விபோ⁴ சித்ரசர்யாம் க்ரு’தோऽஸி ।

கிம் சாபாஸ்த்வம் ரவிஸுதமநும் சாக்ஷுஷே ஸம்ப்லவே ச
ஸர்வம் பூ⁴மந் தவ முரலிகாநாத³தா⁴ராஸமம் கிம் ॥ 76॥

உத்³த்⁴ரு’த்ய க்ஷ்மாம் தி³தஸுதப³லப்ராபிதாம் ஶ்ரீவராஹ-

மூர்திம் த்⁴ரு’த்வா ஜலநிதி⁴தடம் ப்ராப்ய தை³த்யம் ச ஹத்வா ।
தா⁴த்ரீம் யஜ்ஞ: புநரபி புரேவாப்³தி⁴மத்⁴யே நிவேஶ்ய

யத்க்ரு’த்யம் தே நநு முரலிகாநாத³தா⁴ராஸமாநம் ॥ 77॥
பீயூஷம் ப்ராப்துகாமே தி³திஜஸுரக³ணே க்ஷீரபாதோ²நிதா⁴நம்

மத்²நத்யா மக்³நமந்த²க்ஷிதித⁴ரமத⁴ர: ப்ரு’ஷ்ட²த:கூர்மமூர்தி: ।
சித்ரம் யத்தத்க்ரு’பாப்³தே⁴ தவ ஶுப⁴சரிதம் ஶ்யாமமூர்தே ததா²பி

க்ரு’ஷ்ணஸ்ஸந் வேணுநாதா³ம்ரு’தரஸகலநாசித்ர துல்யம் நு பா⁴தி ॥ 78॥
தை³தேயாநாமக⁴ம் த்³ராக் ஶமயிதுமகி²லத்ராஸ்தி தே³வோ முகுந்த³-
இத்யுக்திம் ப⁴க்தவஶ்ய: பத³கமலப்⁴ரு’தஸ்ஸத்யமேவாத² கர்தும் ।

பி⁴த்வா ஸ்தம்ப⁴ம் ஸபா⁴யாம் நரஹரிவபுஷாப்⁴யேத்ய தை³த்யம் விதீ³ர்யந்
தே³வாம்ஶ்சாபாதி³தீத³ம் சரிதமபி விபோ⁴ வேணுநாதே³ऽத⁴மர்ணம் ॥ 79॥

உபேந்த்³ர: ப்ராக்³பூ⁴மிம் தி³வமத² ச ஶீர்ஷம் ஸ்வகபதை³-

ஸ்த்ரிபி: ⁴ க்ராந்த்வா தை³த்யம் ப³லிமத² ருரோதா⁴தலபு⁴வி ।
புரா க²ர்வ: பஶ்சாது³ருத்⁴ரு’தஶரீரஸ்ஸுரபதி:
வ்யதா⁴ச்சித்ரம் வ்ரு’த்தம் தத³நு முரலீநாத³துலிதம் ॥ 80॥

அயோத்⁴யாயாம் ஶ்ரீமாந் த³ஶரத²ஸுதோ ராம இதி ச
ஸ்வயம் ஜாதஸ்தாதப்ரகதி²தம்ரு’தம் கர்துமடவீம் ।

அடந்நப்³தி⁴ம் ப³த்³த்⁴வா த³ஶவத³நமாஜௌ ச ஹதவாந்
சரந் தே³வாபீ⁴ஷ்டம் தத³பி ந துலா வேணுவிஹ்ரு’தே: ॥ 81॥

க்ரு’ஷ்டே து³ஶ்ஶாஸநேந த்³ருபத³தநுபு⁴வ: கௌரவாணாம் ஸபா⁴யாம்
கேஶே கௌஶேயகே ச வ்ரஜபதிஶரணாம் கேஶவ த்³வாரகேஶ ।

ஹா க்ரு’ஷ்ணேத்யாருத³ந்தீம் ஸகருணஹ்ரு’த³யஸ்தாமநாதா²மரக்ஷ:

கிம் மாம் தீ³நம் ந பாஸி ப்ரியமது⁴முரலீநாத³தா⁴ராம்ரு’தேந ॥ 82॥
யூதை²ர்மோதா³த்தடாகம் த்³விரத³குலபதௌ கா³ஹமாநே மஹோக்³ர-
க்³ராஹாக்ராந்தேதி தீ³நே ப³ஹுதரமபி⁴யுஜ்யாபி வைப²ல்யபா⁴ஜி ।

த்ராயஸ்வாநாத²ப³ந்தோ⁴ வரத³இதி நத³த்யாத்தசக்ரோऽத² நக்ரம்
பி⁴த்வா ரக்ஷாம் வ்யதாநீ: கிமு மம ஶரணம் வேணுகா³நம் ந ராஸி ॥ 83॥

கம்ஸப்ரேக்ஷ்யாம் கதா³சித்தவ ஸத³நக³தாமிந்தி³ராஸுந்த³ராங்கீ³ம்
டோ³லாயாம் ராஜமாநம் மரகதவபுஷம் ச²த்³மகோ³பாலபா³லம் ।

த்⁴ரு’த்வா ஸ்தந்யம் தி³ஶந்தீமஹநத³பி த³தௌ³ யோ க³திம் யோகி³க³ம்யாம்
தீ³நே கிம் வா க்ரு’பாப்³தே⁴ ந கிரஸி முரலீநாத³தா⁴ராம்ரு’தோத³ம் ॥ 84॥

ஆர்தாநாமார்திஶாந்த்யை ஜக³தி ஸுவிதி³தாபீ⁴ஷ்டதா³ நாத³தா⁴ரா
தத்தே ஹ்ரு’த்³யம் பதா³ப்³ஜம் ப⁴வகலுஷஹரம் ஹே முராரே ப⁴ஜேऽஹம் ।

தந்மஹ்யம் க்ஷுத்பிபாஸாபரவஶிதஹ்ரு’தே³ தே³ஹி தே பா³லகாய
க்ஷிப்ரம் த்வத்³வேணுநாதா³ம்ரு’தமது⁴ரபய:பூரமாநந்த³ரூபம் ॥ 85॥

கைஶோரே வேணுகீ³தம் ஸரஸமுபநிஶம்யாபி காலாதிபாதாத்
பார்தோ² நஷ்டஸ்ம்ரு’திஸ்த்வாம் ஸுஹ்ரு’த³மத² ரணே ஸ்யந்த³நஸ்த²ம்

ஹ்யப்ரு’ச்ச²த் ।
ஸர்வம் தத்³கீ³திகார்த²ம் யது³குலதிலகோ போ³த⁴யஸ்த்வம் ஹி ஸாக்ஷாத்

தந்மூஸம் வேணுநாத³ம் க்வநு கில ஸுக்ரு’தீ மாத⁴வாகர்ணயேயம் ॥ 86॥
மாயாமர்த்யஸ்ய மாயாமயசரிதஶதேஷ்வப்யஸங்க்⁴யேஷு ஜாக்³ர-
த்ஸ்வத்ர ஶ்ரீகோ³பநாரீஜநரமணக்ரு’தம் சித்ரமேதச்சரித்ரம் ।

தத்ராபி ஶ்ரீயஶோதா³ஸுதவத³நமருத்பூரிதாநந்த³நாத³-
தா⁴ராஸாரேண வேணோ: கலிமலமத²நம் யச்சரித்ரம் பவித்ரம் ॥ 87॥

மாத்ரா காலகலாகலாபவிவ்ரு’தேஷூச்சாவசத்வம் க³தே-
ஷூச்சைஸ்தாலலயாதி³ஜாதிவிலஸத்³ராகே³ஷு நைகேஷு ச ।

மூர்ச்ச²த்ஸூத்ஸுகதே³வகீஸுதமுகா²ம்போ⁴ஜோச்சரத்³வம்ஶிகா-
நாதா³நந்த³ஸுதா⁴ஜ²ரீஷு விஹரந் த⁴ந்யோ ப⁴வேயம் கிமு ॥ 88॥

பாராவாராத்ப்ரக³த்³ப⁴த்தரலதரதரங்கா³லிமாலேவ ரம்யோ
பூ⁴யோ பூ⁴யோऽநுக³ச்ச²த்³க³திலயலலிதோத்³கீ³தராக³ப்ரகாண்ட:³ ।

லீலாகோ³பாலபா³லஸ்மிதஸுப⁴க³தமாரக்தபி³ம்பா³த⁴ரோஷ்ட²-

ந்யஸ்தஶ்ரீவேணுநாத:³ ஶ்ரவணபுடக³த:ஸ்யாத்³யதி³ஸ்யாம் ஹி த⁴ந்ய: ॥ 89॥
நாதா³நந்தா³ம்ரு’தோதா³ நவரஸப⁴ரிதா ராக³கல்லோலமாலா

மாத்ராதாலப்ரபஞ்சப்ரகடிதவிவிதா⁴வர்தக³ர்தா மநோஜ்ஞா ।
நாதா³ரோஹாவரோஹக்ரமஸமவிஷமா கீ³திகாபு³த்³பு³தா³ ச

வேணுத்³வாரேண தி³வ்யா நிபததி தடிநீ பூ⁴தயே ந: க்ரு’பார்த்³ரே: ॥ 90॥
நாதே³ வம்ஶீஸமுத்தே² ஶ்ரவணபுடக³தே தே³வதிர்யங்நராணாம்

ஸித்³தா⁴நாம் சாரணாநாம் ஸ்தி²ரசரஜக³தாம் ஸ்வாந்தபத்³மாநி ஜக்³மு: ।
ஸர்வம் ப்³ரஹ்மேதி தத்த்வம் ப⁴வஸி ச மநஸோ யந்மநஶ்சேதி தத்த்வம்

மோதா³தா³லக்³நபா⁴வா: பரமஹஸி ரதா வாஸுதே³வாபி⁴தா⁴நே ॥ 91॥
யச்ச்²ரேய: ஶ்ரேயஸோऽபி ப்ரியதமவிஷயம் ப்ரேயஸோऽபீஷ்டமிஷ்டாத்

காந்தம் காந்தாந்ம்ரு’தி³ம்நோ ம்ரு’து³கு³ருகு³ருணோ யத்³த்⁴யணோரப்யணீய: ।
மூர்ச்ச²ந்நாபீ⁴ரயோஷித்ப்ரியஶிஶுமுரலீமோஹநாலாபநாதோ³
பூ⁴யா: காமாய ந:ஸ்யாத³பி⁴மதஸகலாபீ⁴ஷ்டத³ஸ்ஸர்வதா³பி ॥ 92॥

ராகாசந்த்³ரஸமுஜ்ஜ்வலாச்ச²யமுநாதீரே ஸ கோ³பைர்வ்ரு’த:
மூலே நீபதரோர்நவீநஜலத³ஶ்யாமோ முராரிர்முதா³ ।

மந்த்³ரம் மஞ்ஜுகராங்கு³லீர்விவரகேஷ்வாலோலயந் யாத³வ-

ப்ராணோ மோஹநவேணுகா³நரஸிக: பாயாத்³யஶோதா³ஶிஶு: ॥ 93॥
வ்ரு’ந்தா³ரண்யே த்ரு’ணசரக³ணாநுத்³ருதஶ்ஶக்ரநீல-

ச்சா²யாதீ³ப்யந்மத³நமத³நோ நந்த³க³கோ³பாலஸூநு: ।
வேணும் கூஜந் வநபு⁴வி சரந்முக்³த⁴கோ³பாலபா³ல-

மித்ரைர்வீத: ப்ரஹஸிதமுக:² பாது வம்ஶீவிநோத:³ ॥ 94॥

கோ³பீகாமாவதாரஸ்ஸுலலிதவிசலந்மூர்த⁴நேத்ராபி⁴ராம:
பி³ம்போ³ஷ்ட²ந்யஸ்தவம்ஶீமது⁴மது⁴ரகி³ரா மோத³யந் யோகி³வ்ரு’ந்த³ம் ।

வ்யத்யஸ்தாங்க்⁴ரிர்முராரிர்வ்ரஜகுலவநிதாமண்ட³லாந்தர்விலாஸா-
ந்ந்ரு’த்யந்நத்யந்தமீஶ: ப்ரதி³ஶது ஸகலம் மங்க³ளம் கா³நலோல: ॥ 95॥

நீபஸ்கந்த⁴ம் கிஸலயஸுமவ்ராதஸம்வீதசாரு-

கஶ்சித்ஸ்தி²த்வா ஸுரபதிமணிஶ்யாமகாமாபி⁴ராம: ।
ஹஸ்தாப்³ஜேந ஸ்வரத³ஸுஷிராந் சா²த³யந்நந்யஹஸ்தே-
நோஷ்ட²ப்ராந்தே பரிசயவதா வேணுநா ஸஞ்சுகூஜ ॥ 96॥

பர்யாயேண ஸ்வயமபி⁴ம்ரு’ஶந் ஹஸ்தஶாகா²பி⁴ரேவ
த்³வாராண்யாராது³பரி மது⁴ரே ந்யஸ்ய பி³ம்பா³த⁴ரோஷ்டே² ।

வேணும் கா³யந் கமலநயந: கோऽபி தாபிஞ்ச²வர்ண:

காமாந் து³க்³தே⁴ கலரவஸுதா⁴நாத³மக்³நாஶயாநாம் ॥ 97॥
வம்ஶீரத்நம் நலிநஸுப⁴கே³நாக்³ரஹஸ்தேந சாரு

பி³ம்ப³ஸ்தம்பா⁴ஹரணமஸ்ரு’ணாரஜ்யதோ³ஷ்டே² நிதா⁴ய ।
த³ந்தாநீஷச்ச²ஶிகரநிபா⁴ந் பா⁴ஸயந்நந்தரேண

வக்த்ரேந்து³ஸ்தே ஜயதி ஜக³தாம்மோஹகஸ்தே ப்ரகா³து: ॥ 98॥
(கா³நாரம்பே⁴ தவ முக²ஶஶீ ராஜதே மே ஹ்ரு’த³ப்³ஜே)
லோகாந் ஸப்தாப்யமிதநிஜஸந்நாத³பூ⁴ம்நாம்ரு’தேந

ஸிஞ்சந் ரந்த்⁴ராகலிதருசிராக்³ராங்கு³லீந்யாஸமித்ர: ।
வக்த்ராப்³ஜே தே ப்⁴ரமரஸுஷமம் ந்ரு’த்யரங்கே³ஸுந்ரு’த்ய-
ந்நேத்ரத்³வந்த்³வம் ப³ஹு விஜயதே லோகதாபாபஹாரீ ॥ 99॥

நாதா³க்ராந்தே ஜக³தி ஹி ஜநஸ்ஸத்³ய ஏவாதிமோஹா-
தா³விஷ்டாந்தாஸ்ஸமமநுபதந்த்யர்ப⁴கைர்தா³ரவர்கை:³ ।

பு⁴க்த்வா து³க்த்வா நிரவதி⁴ஸுக²ம் பூ⁴ய ஏவாதித்ரு’ப்தா:
ஸங்கல்பேநாப்யவிதி³தபி⁴த³ஸ்த்வாம் ஹி நாத²ம் ப⁴ஜந்தே ॥ 100॥

ஆருஹ்யாமந்த³மோதா³த்ப்ரஸவப⁴ரலஸந்நீபவ்ரு’க்ஷம் ஸமந்தா-
ச்சீ²தாம்ஶோரம்ஶுஜாலைர்த⁴வளிதவிஷயே ஹந்த தி³க்சக்ரவாலே ।

ஜாதே கஸ்மாந்நிஶீதே² ஜநரவரஹிதே ஶ்யாமக³ம்பீ⁴ரவேஷோ
விஶ்வேஷாம்மோஹநாய ஶ்ரிதகபடநயோ வேணுநா ஸஞ்சுகூஜ ॥ 101॥

ராகாக²ண்டே³ந்து³பி³ம்ப³த்³யுதிஹரவத³நோல்லாஸி பி³ம்பா³த⁴ரோஷ்டே²

மந்த³ம் மந்த³ம் கரேண ப்ரக²சிதமணிமத்³வேணுக²ண்ட³ம் நிவேஶ்ய ।
ஸாந்த்³ராநந்தா³ம்ரு’தாப்³தி⁴ர்முக²லவமருதாபூர்ய ஸம்மோஹநாக்²யம்

ராக³ம் ராகே³த்³த⁴ரந்த்⁴ரார்பிதகரகலிகோ மோஹயந் ஸந்நநாத³ ॥ 102॥
க³த்வா வ்ரு’ந்தா³வநாந்தம் தருவரநிபி³ட³ம் கோ³பயோஷாவிபூ⁴ஷா:
நீபஸ்கந்தா⁴தி⁴ரூட⁴ம் மணிமுரலித⁴ரம் பா³லகோ³பாலவேஷம் ।

நீலாபாங்கை³ஸ்தருண்யஸ்ஸுரபதிமணிஸச்சா²யகாயம் கிரந்த்ய:
ப்ரேம்ணா கந்த³ர்பத³ர்பப்ரமத²நவபுஷ: பாத³பத்³மம் ப்ரபந்நா: ॥ 103॥

வேணுத்³வாரேஷு ஸப்தஸ்வவஹிதமநஸா சாரயந்நங்கு³லீநாம்
வ்ரு’ந்த³ம் கா³நாம்ரு’தேநத்ரபு⁴வநமபி ஸம்மோஹயந் ஶ்யாமதா⁴ம ।

கோ³பாநாம் காமபூரம் ஜ²டிதி ச கலயந் கம்ப்ரமூர்தே⁴க்ஷணஶ்ச
ஜீயாத்³கோ³பாலபா³ல:ஸ்மிதருசிரமுகோ² கோ³பிகாவ்ரு’ந்த³மத்⁴யே ॥ 104॥

ஆகர்ண்யாகாலகீ³தம் முரலிநிக³லிதம் ச²த்³மகோ³பாலபா³ல-

ஜல்பம் முக்³தா: ⁴ ப்ரமுக்³தா⁴ வ்ரஜகுலவநிதா:ஸம்ப்⁴ரமாத்த்யக்தநித்³ரா: ।
முக்த்வா காலேऽபி கே³ஹம் பதிஸுதநிகரம் ஸர்வமேவாவஶாஸ்தா-
ஸ்ஸஞ்சேலுர்யத்ரவம்ஶீவிலஸிதநிபுணஶ்யாமகாமாபி⁴ராம: ॥ 105॥

ப்ரேம்ணா பா³லம் ஸ்வகீயம் ஸ்தநகலஶயுக³ஸ்யந்தி³ து³க்³த⁴ம் ஸுஹ்ரு’த்³யம்
நர்மோக்த்யா பாயயந்தீ பரிசிதமஶ‍்ரு’ணோத்³தி³வ்யகா³நம் ஸமந்தாத் ।

ஜீமூதத்⁴வாநந்ரு’த்யச்சி²விக³ண இவ சாத்யந்தமோதா³திபா⁴ராத்
ப்ராயாத்³வம்ஶீத⁴ரஸ்யாந்திகமதிகுதுகாத்த்யக்தபா³லா து காபி ॥ 106॥

ஆர்தம் காந்தம் ஹி காசித்பரிசரணபரா போ⁴ஜநாத்³யை: ப்ரஸாத்³ய
ஶய்யாயாம் ஸ்வாஸ்த்ரு’தாயாம் ஶயநவிதி⁴முகே² வேணுகா³நம் நிஶம்ய ।

ஸந்த்யஜ்ய த்³ராகு³பேதா யது³குலதிலகஸ்யாந்திகம் கோ³பகாந்தா
மந்த்ரேணேவாவக்ரு’ஷ்டா ப²ணிகுலவநிதா ஜாதராகா³வதஸ்தே² ॥ 107॥

காசித்³வ்யத்யஸ்தவஸ்த்ராப⁴ரணஸமுத³யா வேணுகா³நஶ்ரவேண
க்ஷிப்ரம் கோ³பாலபா³லாநநஶஶிஸுஷமாம் த்³ரஷ்டுகாமா ஹி வாமா ।

ஸ்வைரம் யாந்தீ லலஜ்ஜே ந ஹி பதி² த³யிதே ஶ்யாமலே ப³த்³த⁴பா⁴வா
த்³ரு’ஷ்ட்வா காமாபி⁴ராமம் கலிமலஹரணம் மோத³பூரே மமஜ்ஜ ॥ 108॥

பீட²ம் பீடே²ऽதி⁴ரோப்ய ப்ரபு⁴ருபரி ஸமாருஹ்ய ஹையங்க³வீநம்
க்ரு’த்ஸ்நம் ம்ரு’ஷ்ட்வாத² த்³ரு’ஷ்டாம் த்வரிதமுபக³தாம் காஞ்சிதா³பீ⁴ரநாரீம் ।

மாத: கிம் ஶ்ரோதுகாமா மது⁴ரமுரலிகாநாத³ஸௌபா⁴க்³யதா⁴மே-
த்யுக்த்வா கோபம் தருண்யாஸ்ஸரஸமபநயந் பாது தே³வோ ஹி கா³யந் ॥ 109॥

கோ³விந்தோ³ கோ³பநாரீப⁴வநமநுவிஶந் மித்ரகோ³பாலபா³லை-

ராவீத: காமவேஷ: கபடஶதபடுஶ்சௌரநாட்யம் விதந்வந் ।
ஶிக்யஸ்தா²த்³க³வ்யபா⁴ண்டா³த்³த³தி⁴க்⁴ரு’தநவநீதாதி³ஸர்வம் முஷித்வா

ஸந்த்ரு’ப்தஸ்தர்பயம்ஶ்ச ஸ்வரமயமுரலீமூர்ச்ச²நாமாலலாப ॥ 110॥
ஶ்யாமாங்க:³ க்வாபி பா⁴ண்ட³ம் நவநலிநத³லஸ்பர்தி⁴நேத்ரஸ்ஸமீக்ஷ்ய
ப்ராம்ஶுப்ராலம்பி³யந்த்ரஸ்தி²தமத²குதுகாத்³த³ண்ட³பாதை: ப்ரபி⁴த்³ய ।

தத்³த்³வாரோபாந்ததா⁴ராநிபதிதமகி²லம் மித்ரவ்ரு’ந்தை:³ பிப³ந்தம்
க³வ்யம் த்³ரு’ஷ்ட்வா க³தாந்யா ஸரப⁴ஸமுரலீகா³நலீநா விமூடா⁴ ॥ 111॥

அந்யத்ராநந்த³ரூபீ த³தி⁴க்⁴ரு’தநவநீதாதி³காலாப⁴ரோஷ-

தோ³ஷாவிஷ்டோ ப³ப⁴ஞ்சாந்திகநிஹிதமஸௌ பா⁴ஜநாநாம் ஸஹஸ்ரம் ।
க்ரோஶந்தீம் சோரசோரேத்யபி⁴முக²பதிதாம் வீக்ஷ்ய கோணே நிலீந:
முக்³தா⁴ம் ஸத்³ய:ஸ வேணுக்வணிதமது⁴வஶாம் ராதி⁴கேஶோ விதேநே ॥ 112॥

த்⁴ரு’த்வா கோ³வர்த⁴நாத்³ரிம் நவக⁴நஸுப⁴க:³ பத்³மபத்ராயதாக்ஷ:

ஸ்வாங்கு³ல்யா லீலயைவ ப்ரியபத³ஶரணாந் த்ராதுமேவாநுகம்பீ ।
பா³லோऽயம் பாரயேத்³வா கி³ரிமிதி தமஸா தை³ந்யபா⁴ஜாம் விஷாத³-
ஶாந்த்யை காந்தாநநேந்து:³ கலரவமுரலீமுச்சகைராஜுகோ⁴ஷ ॥ 113॥

(க்ரு’த்ஸ்நம் பா⁴ண்டா³த்ப்ரமுஷ்ணந் த்வரிதமுபக³தாம் காஞ்சிதா³லோக்ய கோ³பீம்)
முஷ்ணந்தம் க்ரு’ஷ்ணமாராத்த்வரிதமதிருஷா ப³த்³த்⁴ய மாதுர்நயந்தீ

ஸாந்நித்³த்⁴யம் மார்க³மத்⁴யே ஸுமஹதி ஸத³ஸி ப்ரேஷ்ட²வம்ஶீநிநாத³ம் ।
கூஜந்தம் மோத³யந்தம் ஸ்தி²ரசரநிகரம் மஜ்ஜயந்தம் ஸுதா⁴ப்³தௌ⁴

கா³நாக்²யே நந்த³பா⁴க்³யம் ஸகுதுகநயநா ப்ரேக்ஷ்ய தஸ்தௌ²ஶிலேவ ॥ 114॥
கோ³பிமண்ட³லமத்⁴யகோ³ऽதிலலிதஸ்திஷ்ட²ம்ஸ்த்ரிப⁴ங்க்³யா கர-
ப்ராந்தோந்நீதஶுபா⁴ருணாத⁴ரபுடந்யஸ்தா முதா³ வம்ஶிகா ।

நாதா³நந்த³ஸுதா⁴மயீம் ஶ்ருதிஸுகா²ம் வ்ரு’ஷ்டிம் ஸுபுண்யாத்மநாம்
ஸம்ஸாராநலதப்தசித்தஜநதாமோதா³ய வர்ஷந் ப³பௌ⁴ ॥ 115॥

கோ³ப்ய:க்ஷீராதி³க³வ்யாப்⁴ரு’தகலஶசயம் ஶீர்ஷ்ணி காமம் வஹந்த்ய:
விக்ரேதும் வீதி²காஸு ப்ரியவசநஶதைராலிபி⁴ஸ்ஸம்வ்ரஜந்த்ய: ।

த்³ரு’ஷ்டா: க்ரு’ஷ்ணேந மந்த³ம் தருவரமதி⁴ருஹ்யாஹ்ரு’தே க³வ்யகும்ப⁴-

ஸ்தோமே ஸந்த்ரஸ்தகோ³பீஶ்ரவணபுடயுகே³ வேணுநாத³ம் ஜுகோ⁴ஷ ॥ 116॥
ஶ்ருத்வா கஸ்மாந்நிஶீதே²முரலிமது⁴ரவம் கா³ட⁴நிந்த்³ராப்ரபு³த்³தா⁴

க³ந்தும் ஸஜ்ஜாத² ருத்³தா⁴ நிஜஜநநிவஹைர்வேஶ்மநோऽப்⁴யந்தராலே ।
இச்சா²ப⁴ங்கா³ந்நிரீஹா ஹ்ரு’தி³ க⁴நஸுப⁴க³ம் சந்த்³ரகோடிப்ரகாஶம்

த்⁴யாயம் த்⁴யாயம் ப்ரஶாந்தா மது⁴பதிசரணாம்போ⁴ஜஸாயுஜ்யமாப ॥ 117॥
க்³ரீஷ்மே மார்தாண்ட³பி³ம்பே³ தபதிவநபு⁴வி ஸ்வோக்³ரரஶ்மிப்ரதாநை:
கா³வோ க்³லாநிம் ப்ரயாதா ம்ரு’து³த்ரு’ணகப³லப்⁴ராந்தபா⁴ஸ்வந்மரீச்ய: ।

தாம்யந்தீஸ்தா:க்ரு’பார்த்³ரஸ்தருவரநிபி³ட³ச்சா²யமப்⁴யேத்ய ரம்ய-
மாஹ்வாதும் வேணுமுச்சைரரணயத³நகோ⁴ கோ³பகந்யாபு⁴ஜங்க:³ ॥ 118॥

நாதே³ மோத³ப்ரபூரே ஶ்ருதிபத²பதிதே ப்ரேஷ்ட²கோ³பாலபா³ல-

தே⁴ந்வ: க்ரு’ஷ்டாந்தரங்கா³ யது³பதிநிகடம் ப்ரத்யதா⁴வந் ப்ரஹர்ஷாத் ।
உத்புச்சா²ஸ்ஸத்வராஸ்தா முரலிமது⁴ரவாநந்த³மக்³நா: ப்ரகாமம்

த்⁴யாநாமீலத்³ரு’(த்³த்³ரு’?)ஶஸ்தத்பத³கமலபுடம் யோகி³சர்யா:ஸமீயு: ॥ 119॥
கா³நாநந்தே³ நிமக்³நா வநசரநிவஹா ஸ்தா²வரா ஜங்க³மா வா

ஜீவாஸ்ஸாப²ல்யமீயுர்ஜநிக்ரு’தமகி²லம் கஶ்மலம் தத்யஜுஶ்ச ।
க்ஷுத்த்ரு’ட்காமாநுபேதா: பரமஸுக²ஸுதா⁴ம்போ⁴தி⁴மக்³நா: பரஸ்ய

பும்ஸ:ஶ்ரீவேணுநாதா³ம்ரு’தஜலத³ப⁴வே வல்லவீபா⁴க³தே⁴யே ॥ 120॥
ஸித்³தா⁴ஸ்ஸாத்⁴யாஸ்ஸுரௌகா⁴ முநிஜநநிவஹா:ஶ்ரீமதா³பீ⁴ரநாரீ-
ஜாரோத்³கீ³தாதிதீ⁴ரஶ்ருதிமது⁴ரமது⁴ஸ்யந்தி³வேணுப்ரணாதே³ ।

மக்³நா லக்³நாஶ்ச லீநா வநபு⁴வி யமுநாதீரபுண்யப்ரதே³ஶே-

ஷ்வேகோ வா ஸ்யாம் த்ரு’ணோऽபீத்யத²ஹ்ரு’தி³ நிதராம் மேநிரே பா⁴க்³யமேதத் ॥
121॥
ஸ்ப்ரு’ஷ்டே பா⁴ண்டே³ பரேண ஸ்வநமுக²ரசலச்சி²க்யஸம்ஸக்தக²ண்டா³-
ஸந்நாதோ³த்³பு³த்³த⁴கோ³ப்யாஸ்ஸசகிதநயநப்ரேக்ஷணீயோருபீ⁴திம் ।

ப³த்³த்⁴வா பாஶைர்நயந்த்யா பதி² தமநுயயுர்வேஶ்ம நந்த³ஸ்ய யாதா:
த்³ரு’ஷ்ட்வா வேணும் க்வணந்தம் சிரமத²நிப்⁴ரு’தாஸ்தஸ்து²ரத்யத்³பு⁴தேந॥ 122॥
தே³வ ஶ்ரீகோ⁴ஷநாரீரமண மது⁴பதே மாமகாப்⁴யர்த²நாம் த்வம்

காருண்யாச்ச்²ரோதுமர்ஹஸ்யகி²லகு³ணநிதே⁴ கர்துமப்யர்ஹஸீஶ ।
பாபிஷ்டோ²ऽஹம் ததா²பி ப்ரணதஜநக்ரு’பாஸாக³ராநாத²ப³ந்தோ⁴

தீ³நம் மாம் வேணுநாதா³ம்ரு’தஸரஸி ஸுக²ம் ஸ்நாபய ஶ்ரீமுகுந்த³ ॥ 123॥

ஆபத்³ப³ந்தோ⁴ ப்ரணஷ்டம் நிரவதி⁴து³ரிதத்⁴வாந்தது³ர்த்³தா³ந்தபூ⁴மிம்
த்ராயஸ்வாகர்ணயேஶ ப்ரருதி³தக³தி³தம் ப்ரார்த²யே பார்த²ப³ந்தோ⁴ ।

சி²ந்தீ³மம் பி⁴ந்தி³சேதி ப்ரகடகடுகி³ரா ப⁴ர்த்ஸ்யமாநே க்ரு’தாந்த-
தூ³தாபாதேऽந்தகாலே மணிமுரலிரவாநந்த³நேநாஶு பாஹி ॥ 124॥

நாத³ம் வாऽऽகர்ணயேயம் மது⁴முரலிக³லத்³கா³நமாது⁴ர்யதா⁴ம
ஸாந்த்³ராநந்தா³ம்ரு’தோத³ம் ஸக்ரு’த³பி கலநாச்ச்²ரோத்ரமாத்ரேண ப⁴வ்யம் ।

பஶ்யேயம் பா⁴க்³யயோகா³த்கிமு பரமஹஸோ வாஸுதே³வஸ்ய லீலா-
ரங்க³ம் வ்ரு’ந்தா³வநம் வா ஹரிமணிமஹஸம் சாபி வேணும் க்வணந்தம் ॥ 125॥

ஶ்யாமாங்கா³ந்மாரகோடிஜ்வலத³துலலஸத்ஸாரலாவண்யபூராத்
ஶிஞ்ஜாநா மஞ்ஜுரத்நப்ரகரவிலஸிதஶ்ரீபதா³ம்போ⁴ஜயுக்³மாத் ।

தே³வாந்மோதா³த்கராப்³ஜோத்³த்⁴ரு’தலலிதஸுதாம்ரோஷ்ட²விந்யஸ்தவேணு-

கா³நாதா³பீ⁴ரநாரீஸுக்ரு’தஸமுத³யாத்³தே³வமந்யம் ந ஜாநே ॥ 126॥
ஆர்தத்ராணபராயணாகி²லகு³ரோ த்வாமர்த²யேऽஹம் புந:
பாபைகாவஸதிர்முஹு: கலிலதாம் ப்ராப்தோ நிராஶோऽவஶ: ।

கண்டா²ஸ்கந்தி³கபா²தி³தோ³ஷநிசயோ ப்ரோச்சண்ட³த³ண்டா³யுத⁴-
ப்ரேஷ்யாப⁴ர்த்ஸநதாட³நாதி³விகலே மாம் பாஹி வேணுஸ்வநாத் ॥ 127॥

ப்ராணாபாயத³ஶோபயாதயமராடு³ச்சண்ட³தூ³தார்தி³தே
காலே ஸம்வ்ரு’தப³ந்து⁴மித்ரருதி³தப்ராயே மஹாதீ³திதே³ ।

அஶ்ருவ்யாகுலலோசநோக⁴நிசயம் ஸ்ம்ரு’த்வாஹிதம் நாசரந்
தீ³நோऽயம் நநு யாத³வேந்த்³ரமுரலீகா³நேந ஸந்தோஷ்யதாம் ॥ 128॥

பஶ்யேயம் வா கதா³ஹம் நவக⁴நஸுப⁴க³ம் பீதகௌஶேயவாஸம்
ஶ்ரீவத்ஸாங்கம் ஸுஹாரம் பத³த்⁴ரு’தவிரணந்மஞ்ஜுமஞ்ஜீரரம்யம் ।

கோ³பாலம் கௌஸ்துப⁴ஶ்ரீயுதருசிரமஹாவக்ஷஸம் ஸ்வக்ஷமீஶம்
த⁴ந்யஶ்ரீவந்யமாலாத⁴ரமஹமநிஶம் வேணுகா³நைகலோலம் ॥ 129॥

கா³யந் வேணும் கநகரஶநாதா³மதீ³ப்யத்கடிஶ்ரீ-

பா⁴ஸ்வத்³தே⁴மாம்ப³ரஸுலலிதோ நீலமேகா⁴பி⁴ராம: ।
ந்ரு’த்யந்தாலக்ரமமநுஸரந் விக்ஷிபந் பாத³பத்³மே

பா⁴யாதா³யாந்மம து புரத: வல்லவீபா⁴க்³யரத்நம் ॥ 130॥
நாஹம் ப்ரீயே ஸுரபதிபதா³வாப்திமைஶ்வர்யஸித்³தி⁴ம்

18 sanskritdocuments.org



முரலீநாத³தா⁴ராஸ்தோத்ரம்

ஸாம்ராஜ்யம் வா நிகி²லமபி வா போ⁴க³யோக³ம் முராரே ।
ப்ரீயே ஹ்ரீயே முஹுரபி விபோ⁴ ஸாந்த்³ரநாதா³ம்ரு’தோத³-
வம்ஶீநாதே³ மஹதி ஸரிதி ஸ்நாநமாநந்த³ரூபம் ॥ 131॥

மந்த³ம் மந்த³ம் பத³கமலகே விக்ஷிபந் சாருவேணு-

கா³நம் குர்வந்நநு ச மது⁴ரம் மோத³யந் மாம் வ்ரஜேஶ: ।
ஆக³ச்சே²த்³வா து³ரிதநிசயம் ப⁴ஞ்ஜயந்நஞ்ஜநாப: ⁴

ஸௌதீ⁴மக்ஷ்ணோ: கிமு ஸ விதரேத்³வ்ரு’ஷ்டிமாநந்த³ரூபாம் ॥ 132॥
யாவஜ்ஜீவம் முரல்யா மது⁴மயஸரஸாநந்த³கா³நாம்ரு’தோதா³-
ஸாரேணாஸிக்தகர்ண: கிமு ஹ்ரு’தி³கமலே தே³வதே³வம் வரேண்யம் ।

த்⁴யாத்வாக²ண்ட³ப்ரமோத³ம் நிரதிஶயமஹோ கிந்நு லப்ஸ்யே க்ரு’பாப்³தே⁴
சி²த்வா நிஶ்ஶேஷதாபப்ரகரமஹமஹோ த்வத்பதே³ கிந்நு யுஞ்ஜ்யாம் ॥ 133॥

பாதா³ப்³ஜாந்நிஸ்ஸரந்தீ ஸக³ரஸுதக³திப்ரேஷ்டஸோபாநபங்க்தி:
க³ங்கா³ பா⁴கீ³ரதீ²தி த்ரிஜக³தி விதி³தா பாபஹந்த்ரீ நராணாம் ।

நாதா³க்²யேயம் து க³ங்கா³ வ்ரஜயுவதிஜநப்ரேமபாத்ராம்பு³ஜாத-
வக்த்ரப்ரோதார்யவேணுஸ்ரவத³ம்ரு’தரஸா மோக்ஷதா³ பா⁴தி ஹ்ரு’த்³யா ॥ 134॥

(வக்த்ரபத்³மோந்நீதார்யவேணுக்வணிதமது⁴ஜ²ரீ மோக்ஷதா³ பா⁴தி ஹ்ரு’த்³யா)
காருண்யாப்³தே⁴ முராரே முரலிநிநத³ போ⁴ த்வாமஹம் நௌமி ஸாக்ஷா-
ந்நாத³ஜ்யோதிஸ்ஸ்வரூபம் ஸகலமுநிமநோத்⁴யாநக³ம்யம் ஸுஸூக்ஷ்மம் ।

தே³வ த்வா மூர்தமந்தர்மம ஹ்ரு’தி³குதுகாந்மூர்திமாகல்ப்ய லீலா-
லோலம் மோதா³ம்பு³ராஶிம் பரஸுக²நிலயம் தா⁴ரயாம்யாத³ரேண ॥ 134॥

பாயம் பாயம் ந த்ரு’ப்யாம்யதிமது⁴ரதயா தே³வ தே வேணுகீ³த-
நாதா³நந்தா³ம்ரு’தாம்ப: ⁴ஶ்ரவணபுடப்⁴ரு’தம் ஸ்வாது³ ந:ஸ்வாது³ பூ⁴ரி ।

தத்³போ⁴ கோ³விந்த³ மோஹாத்³து³ரிதஶதக்ரு’தோऽப்யஸ்ய நாதே³ऽதிப⁴க்தி-
ர்பூ⁴யாத்காருண்யஸிந்தோ⁴ ஶரணத³ ப⁴க³வந் ஜந்மஜந்மாந்தரேஷு ॥ 135॥

கா³யந்தம் வேணுமுச்சைர்க⁴நருசிமமலம் ஸூர்யகோடிப்ரகாஶம்
ந்ரு’த்யந்தம் நர்தயந்தம் பத³கமலரணந்மஞ்ஜுமஞ்ஜீரகோ⁴ஷம் ।

ஆயாந்தம் மா பி³பீ⁴ஹி த்யஜ மநஸி ருஜம் ஸோऽஹமஸ்ம்யப்⁴யுபேத
இத்யேவம் மாம் க³த³ந்தம் யது³குலதிலகம் கிம் கதா³ வா நிரீக்ஷே ॥ 136॥

அஜ்ஞோऽஹம் தே கு³ணாநாமணுமபி நிதராம்மந்துமீஶோ ந சாஸ்மி
போ³த்³து⁴ம் வக்தும் ச தே³வி ஶ்ரிதஸகலஜநத்ராணதீ³க்ஷே நமஸ்தே ।

க்ஷந்தவ்யம் ஸாஹஸம் மே நிருபதி⁴கருணே தீ³நதீ³நஸ்ய மாத:
ஸாந்த்³ராநந்தா³வபோ³தே⁴ யது³பதிமுரலீநாத³தா⁴ரே நமஸ்தே ॥ 137॥

நமஸ்தே பீயூஷப்ரிய மது⁴ரஸௌபா⁴க்³யவிப⁴வே
சிராத்புண்யைர்லப்⁴யே மயி குரு க்ரு’பாமம்ப³ஸத³யே ।

புரஸ்தே பஶ்சாத்தே ஸ்வரமயி நம: பார்ஶ்வத இத³ம்
க்ரு’தம் சோர்த்⁴வம் மாத: கலமுரலிகாநாத³லஹரி ॥ 138॥

முகுந்தா³க²ண்டே³ந்து³ப்ரதிமவத³நாஹம் தவ விபோ⁴
ஸுதா⁴தா⁴ராஹ்ரு’த்³யாம் தவ முரலிகாநாத³லஹரீம் ।

து³ரந்தாமல்பஜ்ஞ: கிமபி கணமாத்ரம் க³தி³தவாந்
க்ஷமஸ்வாகா³ம்ஸ்யஸ்ய ஶ்ரிதசரணபத்³ம த³யயா ॥ 139॥

கிமபி வசநமீஷத்³வக்துகாம: பரஸ்ய
ப்ரியமுரலிநிநாதா³நந்த³தா⁴ராப்ரபா⁴வே ।

அகரவமித³மஸ்மிந் தோ³ஷபங்கம் ப்ரம்ரு’ஜ்ய
ப்ரியஜநபரித³த்தம் ஸ்வீகுருஷ்வாமரேட்³ய ॥ 140॥

ஆபீ⁴ரவாரநாரீஜாரஸ்யாமந்த³முரலிநிநத³ம் மே
மோத³ம் ஸதா³ த³தா³து கீ³தரவாஶ்லிஷ்டமோஹநநிநாத³ம் ॥ 141॥
பா³லா வ்ரு’த்³தா⁴ஸ்ஸகலமபி கோ³குலம் யஸ்ய நாத²-
ஸ்யாகர்ண்ய த்³ராக³ம்ரு’தமது⁴ரம் வேணுகா³நம் மநோஜ்ஞம் ।

ப்ராபு: ப்ரேம்ணா ஸகலஜக³தாம் நாயகஸ்யாபி⁴ராம-
பாதா³ம்போ⁴ஜம் விவஶஹ்ரு’த³யாஸ்த்யக்தகார்யப்ரபஞ்சா: ॥ 142॥

வேணும் க்வணந்தம் கோ³பாலபா³லமாநந்த³விக்³ரஹம் ।
நமாமி ஜக³தாம்மூலம் முகுந்த³மகி²லேஶ்வரம் ॥ 143॥
முரலீமது⁴ரத்⁴வாநமது⁴நிஷ்யந்த³தா³யிநே ।
முரலீநாத³தா⁴ராக்²யாமர்பயாமி மது⁴த்³விஷே ॥ 144॥
ரசிதம் ஸுப்³ப³ராமாக்²யத்³விஜேந ப⁴க்திபூர்வகம் ।
முரலீத⁴ரப்ரீத்யர்த²ம் தத³ங்க்⁴ரிஷு ஸமர்பிதம் ॥ 145॥
இதி முரலீநாத³தா⁴ராஸ்தோத்ரம் ஸம்பூர்ணம் ।

